
Beth sy
tu fewn

Give your
children the
best start in
life —
dechrau
gorau mewn
bywyd

— tudalen 3

Gwerthwr
gorau ym
myd llyfaru
Cymraeg

— tudalen 7

Yma o hud!

Dewin y gân yn rhoi
noson o swyn pur
ROEDD y gwynt yn ddigon i gadw
unrhyw un doeth yn dwym o flaen
tan y ty, a gweddïo’n dawel fach bod
Rhydian Roberts, y Cymro o Bont
Senni yn llwyddo i ennill yr X
Factor enwog y noson honno.

Ond, i’r cant a hanner o gynulleidfa a
fentrodd trwy’r noson oera’r flwyddyn i
Theatr Cwmtawe, Pontardawe, roedd y
wledd o gerddoriaeth a gafwyd gan
Dafydd Iwan a’i fand yn ddigon i
dwymo hyd yn oed Antarctica!

Gan fod y panto blynyddol yn cael ei
lwyfannu yng Nghanolfan y
Celfyddydau, roedd yn rhaid i’r
pwyllgor adloniant Menter Iaith Castell
Nedd a Phort Talbot gynnal y noson

arbennig hon ar Ragfyr 15 yn Theatr
Cwmtawe, gyda dros ddwsin o fordydd
coch a gwyrdd yn gwenu yng ngolau’r
côr o ganhwyllau bach ar ben bob
bord.

Roedd pawb yn cael eu croesawu
gyda chwpaned o mulled wine; mins pei
a gwen… ac roedd ’na ddigon o wenu i
fod yn ystod y noson gofiadwy hon.

Eirian Wyn — Rosfa — oedd
arweinydd y nos, gyda’i hud a lledrith
yn rhyfeddu pawb, a’i gyflwyno
twymgalon yn bleser i’w wylio.

Fe wnaeth un tric, gyda chymorth
grwp o ddysgwyr o Gastell Nedd hyd yn
oed adael argraff fawr ar Dafydd Iwan ei
hun, gan ddweud ei uchelgais oedd am
fod yn gonsuriwr, fel Rosfa, “unwaith y

gwnaf i dyfu lan”!
Er gwaetha’ annwyd trwm, fe wnaeth

Dafydd gynnal dwy set o awr yr un,
gydag amrywiaeth o hen ffefrynnau. Yr
hyn wnaeth syfrdanu’r gynulleidfa oedd
grym ac ymroddiad Dafydd.

Roedd ei holl enaid yn ei berfformiad,
a’r gynulleidfa yn cymeradwyo, fel un,
cyn diwedd pob can.

“Bachan o Frynaman ’wy’ yn
wreiddiol,” meddai Dafydd, a
ddangosai falchder arbennig wrth iddo
ganu anthem yr hen weithfeydd glo, Can
y Glöwr.

Uchafbwynt arall oedd ei addasiad
cyfoes i’r geiriau o’r gan enwog
wrth-arwisgo Carlo, am Prince
Charles.

Y geiriau gwreiddiol oedd “Mae gen i
ffrind sy’n byw ym Muckingham
Palace…” ond erbyn heddi’, wnaeth
Dafydd, gyda gwen fach slei, ganu
“Mae gen i ffrind sy’n byw... ym
Myddfai” — cyfeiriad, wrth gwrs, i’r
ffaith fod Charles wedi prynu hen dy
ffarm ym Myddfai!

Mae ysbryd y bachgen bach drwg,
sydd yn herio a chwestiynu’r sustem yn
dal mor fyw ac yn effro yn enaid y dyn
bach 64 mlwydd oed.

Wrth i’r gynulleidfa hapus adael ’r
noson ddu, doedd dim ots am y gwynt
oer na phwy bynnag enillodd yr X
Factor — roedden’ nhw wedi cael noson
a phrofiad a barai’n hir yn y cof.

Mega
sioe!
ROEDD sioe
ddiweddaraf Cwmni
Mega ar daith trwy
Gymru dros yr
wythnosau diwethaf
yn derbyn croeso
gwresog. Pam felly
cymaint o weiddi a
bwww-io a hisian?

Gweler tudalen 7.

Cam cyntaf ar y ffordd
i fyd gwaith

YMARFER Alun Pugh a Rhys Evans o Fenter Iaith Castell-nedd Port
Talbot yn cyfweld disgyblion Blwyddyn 11.

Cyfle i
ganu
clod
BYDD gan fudiadau
gwirfoddol Cymru gyfle’n
fuan i ddangos i weddill y
wlad yr hyn sydd mor dda
amdanynt.

Mae cynllun gwobrau
newydd wedi’i sefydlu gan
y mudiad ymbarél, Cyngor
Gweithredu Gwirfoddol
Cymru (WCVA), er mwyn
rhoi cyfle i wirfoddolwyr
ganu clodydd eu
c y d w e i t h w y r.

Cefnogir cynllun
Gwobrau Rhwydwaith
Cymru gan Class
Te l e c o m m u n i c a t i o n s ,
cwmni arbenigol ym maes
gwasanaethau’r sector
gwirfoddol.

Cyflwynir y gwobrau i’r
enillwyr yng
nghynhadledd flynyddol
WCVA ym mis Tachwedd
2008.

Gall pobl enwebu eu
mudiad eu hunain mewn
dau gategori, ac enwebu
mudiad arall yn y trydydd
categori:

Y gweithgaredd cyfathrebu
gorau — ar gyfer
mudiadau sydd â ffordd
arloesol neu effeithiol o
gyfleu eu neges, neu o
gyfathrebu’n fewnol
gyda’u haelodau, eu
defnyddwyr gwasanaeth
neu’u gwirfoddolwyr.

Y Wobr Werdd— ar gyfer
mudiadau sydd â pholisi
arloesol ar leihau eu
hôl-troed carbon, neu sydd
wedi cymryd camau i ddod
yn fwy cynaliadwy neu
gymryd rhan mewn
gweithgaredd lleihau
ôl-troed carbon.

Y mudiad a edmygir fwyaf
— ar gyfer grwpiau neu
fudiadau gwirfoddol y
mae’r enwebydd yn ei
edmygu fwyaf o ran yr
achosion y maent yn eu
cynrychioli a’r gwaith a
wnânt.

I gael rhagor o
wybodaeth a ffurflen
enwebu, cysylltwch â Desg
Gymorth WCVA ar 0800
2888 329 neu ar
help@wcva.org.uk.

Llyfrgell Pontardawe yn cyflwyno

CYNAN JONES
(Enillydd Gwobr Betty Trask 2007)

CARYL LEWIS
(Enillydd Gwobr Llyfr y Flwyddyn 2005)

Marwth 5 am 6.45pm. Tocynnau: £2 (ar
gael o’r llyfrgell o Chwefror 6 ymlaen)

Myfyrwyr gydag arian yn eu poced!
AR ddechrau’r Flwyddyn
Newydd, mae gan ddeugain o
fyfyrwyr yng Nghymru rywfaint
o arian ychwanegol yn eu
pocedi!

Mae Cyngor Cefn Gwlad Cymru,
Asiantaeth yr Amgylchedd Cymru a
Chomisiwn Coedwigaeth Cymru
wedi rhoi ysgoloriaethau i fyfyrwyr
dwyieithog sy’n dilyn cyrsiau a allai
arwain at yrfa mewn maes
amgylcheddol.

Mae’r myfyrwyr dan sylw’n
astudio ym Mhrifysgolion Bangor,
Aberystwyth, Caerdydd, Abertawe
a Morgannwg, ac yn dilyn cyrsiau
gradd neu ôl-raddedig mewn
pynciau amgylcheddol.

Yn ôl Roger Thomas, prif
weithredwr y Cyngor Cefn Gwlad:
“Yn y gorffennol, rydym wedi cael
trafferth i recriwtio siaradwyr
Cymraeg mewn swyddi

gwyddonol.
“Roedd y Cyngor o’r farn fod

angen cryfhau perthynas y sefydliad
efo Prifysgol Cymru er mwyn ei
gwneud hi’n bosibl i siaradwyr
Cymraeg ymgeisio am swyddi
amgylcheddol wedi iddyn nhw
raddio.

“Ers i’r cynllun noddi ddechrau
yn 2003, rydym wedi gallu recriwtio
mwy o siaradwyr Cymraeg, ac mae
hyn wedi gwella ein perthynas efo’r
cyhoedd.”

Mae’r ysgoloriaeth yn cynnwys
grant o £500 ar ddechrau’r cwrs er
mwyn helpu’r myfyrwyr i brynu
offer, dillad, llyfrau ac ati; yna, fe

fyddan nhw’n cael £500 yn
ychwanegol ar ôl cwblhau’r cwrs.

Hefyd, fe fydd y myfyrwyr yn
cael profiad gwaith efo’r Cyngor
Cefn Gwlad, Asiantaeth yr
Amgylchedd neu’r Comisiwn
Coedwigaeth, neu efo unrhyw
sefydliad sy’n cefnogi’r cynllun —
gan gynnwys awdurdodau lleol a’r
parciau cenedlaethol.

Mae bwrsariaeth ychwanegol o
£500 ar gael i fyfyrwyr sy’n dilyn
cyrsiau gradd tair blynedd er mwyn
eu galluogi i fynd ar leoliad gwaith
efo un o’r asiantaethau yn ystod eu
cwrs.

Meddai Geraint George,
cyfarwyddwr rheolaeth Cefn Gwlad
Prifysgol Bangor, a gynorthwyodd i
roi’r cynllun ar waith: “Braf iawn
yw gweld sefydliadau
amgylcheddol yn rhoi cefnogaeth
ymarferol i fyfyrwyr Cymraeg a
d y s g w y r.

“Wrth gwrs, mae’r myfyrwyr yn
elwa ar y cymorth ariannol ac mae’r
profiad gwaith y maen nhw’n ei gael
yn hollbwysig o ran datblygu eu
gyrfaoedd ym maes cadwraeth a’r
amgylchedd — ac, yn bwysicach
wedyn, mae’n eu helpu i aros yng
Nghymru.”

Caryl yn helpu cyrraedd carreg filltir

FFRINDIAU Tri ffrind yn cofrestru fel gwirfoddolwyr yr un pryd,
gyda Carys yn cofrestru fel y 10,000fed!. O’r chwith — Angharad
Lewis, Carys Llewellyn, Laura Heywood o flwyddyn 12 Canolfan
Gwenallt, Ysgol Gyfun Ystalyfera.

CYNHALIWYD cyfweliadau
ffug yn Ysgol Gyfun
Ystalyfera diwedd Tachwedd
2007, gyda’r nod o gynnig
arweiniad cyfweld effeithiol
i’r disgyblion a’u helpu i
ddatblygu sgiliau bydd eu
hangen arnynt yn y byd gwaith

ac addysg uwch.
Bu staff Menter Iaith

Castell-nedd Port Talbot ymhlith
mudiadau eraill oedd wedi
gwirfoddoli i gynnal cyfweliadau
ff u g .

Cafodd y cyfwelwyr eu
cyfarwyddo cyn y sesiwn gydag
eglurhad o’u rôl a sut mae

cyfweliadau ffug yn chwarae rhan
allweddol wrth helpu pobl ifanc
ddatblygu’r sgiliau sydd eu
hangen arnynt yn y byd gwaith.

Gwariodd pob un o’r disgyblion
tua 15-20 munud gyda chyflogwr
gwirfoddol, ac, ar ddiwedd yr
amser, cyflwynodd y cyflogwr
adroddiad positif ac adeiladol.

Drwy gydol y cyfweliadau
anogwyd y bobl ifanc i ddisgrifio
mewn termau positif, eu talentau,
diddordebau a sgiliau, a rhestru eu
llwyddiannau o fewn a thu allan i’r
ysgol.

Cyn y cyfweliad ffug,
gofynnwyd i rai o’r disgyblion
gwblhau ‘ffurflen gais arfer’ er

mwyn dangos eu gallu i ddewis,
dethol a rhoi tystiolaeth addas sy’n
helpu hybu hunanddelwedd
bositif wrth wneud ceisiadau.

Mae’r wybodaeth hon hefyd o
gymorth i’r cyflogwr ac yn rhoi
mwy o ymwybyddiaeth i’r
disgyblion o beth sydd ei angen
wrth gwblhau ffurflenni cais.

MAE cynllun grantiau sy’n
helpu i wneud miloedd o bobl
ifanc ymroddgar Cymru yn
hoelion wyth eu cymunedau
wedi cyrraedd carreg filltir
nodedig.

Mae rhaglen Gwirfoddolwyr y
Mileniwm yng Nghymru, sy’n
annog pobl ifanc i gymryd rhan
mewn gweithgareddau
cymunedol, wedi cofrestru’u
10,000fed gwirfoddolwr.

Bydd y cynllun DU-gyfan — a
gynlluniwyd er mwyn hyrwyddo
a chydnabod y gwaith gwirfoddol
a wneir gan bobl ifanc rhwng 16 a
24 mlwydd oed, sydd â diddordeb
mewn adeiladu ar brofiadau,
diddordebau a sgiliau presennol
— yn dathlu ei ben-blwydd yn 10
oed y flwyddyn nesaf.

Rhyngddynt, mae’r 10,000 o
wirfoddolwyr wedi ymrwymo

821,713 awr i helpu eu
cymunedau lleol, yn ôl Graham
Benfield OBE, prif weithredwr
WCVA, sy’n cyflwyno’r cynllun
mewn partneriaeth â Chyngor
Cymreig y Gwasanaethau
Ieuenctid Gwirfoddol ar ran
Llywodraeth Cynulliad Cymru.

“Pe rhoddid gwerth
economaidd ar eu cyfraniad,
byddai’n gyfystyr ag
£8,570,467,” ychwanegodd.

Mae Carys Llewellyn, y
10,000fed person ifanc i
gofrestru, wedi helpu i greu hanes
drwy gofrestru i wirfoddoli
gydag Urdd Gobaith Cymru yn
Abertawe, a bydd yn gweithio
gyda phobl ifanc eraill drwy
gyfrwng y Gymraeg.

Mae Carys, sy’n ddisgybl yn
Ysgol Gyfun Ystalyfera, yn
gobeithio gwneud gwahaniaeth i
fywydau’r bobl ifanc drwy eu

cynorthwyo i wella eu hiaith
drwy weithgareddau a
phrofiadau gyda’r Urdd.

Bydd Carys, sy’n hoff o redeg,
yn gwirfoddoli gyda’i rhaglen
ar-ôl-ysgol yn ogystal ag ymweld
â phlant ar gyrsiau yng
Nghanolfan Breswyl
Llangrannog. Bydd hefyd yn
cynorthwyo swyddog datblygu’r
Urdd yng Nghastell-nedd gydag
amryw o brosiectau eraill.

Yn ystod y naw mlynedd ers
treialu Gwirfoddolwyr y
Mileniwm am y tro cyntaf, mae
wedi rhoi gwerth £2.5 miliwn o
grantiau i elusennau ledled
Cymru.

I gael mwy o wybodaeth,
cysylltwch â Lynne Reynolds ar
029 2043 1718 neu Jackie Huybs
ar 01495 790212/ 07814 070239.
Gwefan WCVA
w w w. w c v a . o rg . u k

Cymraeg — kids soak
it up

If you would like an informal chat regarding Welsh medium education,
there will be a stand at

Aberafan Shopping Centre
on Thursday, February 29 and Friday, March 1

FREE GOODY BAG

or contact: Menter Iaith Castell-nedd Port Talbot on 01792 864949

YOUNG children learn
language easily. They
soak it up, as a sponge
soaks up water.

The best way to learn
Welsh is to choose
Welsh-medium education.

Welsh-medium and
bilingual schools can be
found in all parts of Wales,
and remember — you do not
have to be able to speak
Welsh yourself for your child
to benefit from
Welsh-medium education.

There are advantages all the
w a y.

Socially
Mixing and communicating
with a wide variety of people
and enjoying two cultures.

Aiming high
Children who study through
the medium of Welsh do just
as well if not better in school.

Bilingual and brilliant
Your child’s English skills
won’t suffer at all but will

MAE plant bach yn dysgu iaith yn
rhwydd. Maen nhw’n sugno iaith fel
mae sbwng yn sugno dwr.

Y ffordd orau i ddysgu Cymraeg yw
dewis addysg cyfrwng Cymraeg.
Mae ysgolion Cymraeg a dwyieithog
ar gael ym mhob rhan o Gymru, a
chofiwch — does dim rhaid i chi
siarad Cymraeg yn rhugl er mwyn i’ch
plentyn fanteisio ar addysg cyfrwng
Cymraeg.
Mae’na fanteision di-ben-draw.

Cymdeithasol
Cymysgu a chyfathrebu gyda llawer
mwy o bobl a mwynhau dau
ddiwylliant.

Cyrraedd y nod
Mae plant sydd yn derbyn addysg
cyfrwng Cymraeg neu ddwyieithog yn
gwneud cystal os nad yn well yn yr
ysgol.

Dwyieithog a dawnus
Ni fydd sgiliau Saesneg eich plentyn

yn dioddef ond yn parhau i ddatblygu.

Dyfodol disglair
Yng Nghymru, mae gallu siarad
Cymraeg a Saesneg yn fantais fawr i
bobl ifanc wrth chwilio am swyddi.

Addysg Gymraeg o’r blynyddoedd
cynnar — y cychwyn gorau posib i’ch
plentyn.
Llinell Gyswllt 0845 607 6070 neu
e-bostiwch
cyswllt@bwrdd-yr-iaith.org.uk

Welsh — the best possible
start in life for your child

continue to develop.

A bright future
In Wales, being able to speak
Welsh and English is a big
advantage for young people
looking for work.

Welsh-medium education
from the early years is the best
possible start for your child.

For more information ring
the Linkline to Welsh on
0845 607 6070 or email
linkline@ welsh-language-
b o a r d . o rg . u k

Y gornel ddarllen

Deunydd i’w gnoi arno

YN ystod y tymor diwethaf bu Clwb
Darllen Pontardawe’n mwynhau darllen
Straeon Ffâs a Ffridd gan Meirion
Evans.

Yr oedd hiwmor arbennig yr awdur yn
apelio atom, gan ei fod yn dod o gefndir
tebyg i bobl Cwm Tawe.

Pe baech yn mynd heibio i Gapel

Tabernacl ar fore dydd Iau byddech yn
clywed ambell fonllef o chwerthin wrth
inni ddychmygu rhai o droeon trwstan
ei gymeriadau lliwgar.

Hyfryd felly oedd cwrdd â’r awdur a
ddaeth i gael sgwrs â ni dros ginio
Nadolig yn nhafarn Shepherd’s y
Felindre.

Yno hefyd bu tipyn o adrodd straeon
am gymeriadau a llawer o chwerthin.

Y mae darllen y straeon hyn wedi
procio meddwl aelodau’r dosbarth, ac y
mae pob un wedi cyfrannu’n dda i’r
seiat profiad sydd wedi dilyn pob
sesiwn.

A Rosser

MAE criw bach Clwb Darllen Castell-nedd
yn cwrdd yn yr ‘oruwch ystafell’ yn
llyfyrgell Castell-nedd, ar y trydydd dydd
Gwener o bob mis, rhwng 10 ac 11 y
bore.

Ers mis Medi 2007, darllenwyd a thrafodwyd
Hunangofiant Alwyn Humphreys a Zen gan
Geraint V Jones.

Mwynhawyd yr hunangofiant yn fawr iawn.
Yr awdur yn ysgrifennu’n rhwydd iawn, fel
’tase’n siarad â chi.

Mae’r rhan fwyaf o bobl siwr o fod yn
gyfarwydd gyda’i hanes fel cyn arweinydd Côr
Orpheus Treforus am gwarter canrif, ond fe
ddaeth nifer o hanesion a ffeithiau difyr i’r
wyneb am y cyfnod hynny hefyd e.e yr ymrafael
a fu pan ei benodwyd parthed dewis cantorion

newydd, dewis ‘repertoire’ gyfoes, eisteddfota
a’i peidio a sut oedd trefnu taith dramor am
wythnosau i dros gant o aelodau gyda’i
anghenion a gofynion unigryw.

Nid criw o blant ysgol ufudd oeddynt, yn
dilyn cyfarwyddiadau’r athrawon mwy neu lai
i’r lythyren. Diddorol.

Y gwir agoriad llygad oedd ei hanes cynnar
— y salwch difrifol, yr adfer, y cyfnod fel athro
ifanc yn Lloegr, dylanwad y cartref, y teulu a Sir
Fôn.

Yn y nofel Zen, cafwyd helynt gwleidyddol,
ysbïwyr, llofruddiaeth, yr heddlu yn San
Steffan, newyddiadurwyr a hyd yn oed fferm
geffylau yng Ngorllewin Cymru.

Mae’r llyfr yn mynd ar daith i Tallinn yn
Estonia i gael cefndir amheus un o weinidogion

y llywodraeth. Mae’r nofel yn symud yn gyflym
iawn, yn enwedig yn y canol ond yn llwyddo i
roi digon o amser i ddatblygu perthynas gyda
dau neu dri o’r prif gymeriadau.

Ym mis Ionawr, bydd y clwb yn mentro ar Si
Hei Lwli gan Angharad Tomos, ac wedyn efallai
dechrau ar y gyfres Stori Sydyn o wasg
G o m e r.

Croeso i fwy o aelodau. Mae’r grwp bach,
cyfeillgar yn cael tipyn o hwyl yng nghwmni eu
gilydd, ac hyd yn oed yn cwrdd am goffi yn y
Willow Tree, ger y gerddi, yn achlysurol ac yn
anffurfiol o 10.30 y bore ymlaen ar foreuau
M e r c h e r.

Am fwy o wybodaeth cysylltwch â’r Fenter
Iaith ym Mhontardawe (01792 864949) neu
Huw Bowen (01792 842102).

Cerddwyr yn mentro i
le hynafol unigryw
MAE Taith Gered y Nadolig wedi bod yn
rhan o ddyddiadur gweithgareddau lleol
ers dros ddegawd ac eleni, am y tro cyntaf,
trefnwyd taith y tu allan i ddalgylch
cymoedd Aman, Tawe a Nedd a mentro i
Gynffig a’r Sger ar yr arfordir rhwng
Margam a Phorthcawl.

Mae’n le unigryw: llyn enfawr, twyni tywod,
castell ac olion hen bentre’, un o gartrefi
hynodaf Gymru ac arfordir a thraethau braf, ac
eto ychydig a wyddom amdano.

Cafwyd hanes yr ardal gan Ann Rosser, Y
Gellifedw, a chyflwyniad i fywyd gwyllt gan
Dafydd ac Elen Richards, Castell Nedd.

Wyth gan mlynedd yn ôl yr oedd Cynffig yn
fwrdeistref brysur gyda muriau yn ei
hamgylchynu ac yn ganolfan i’r wlad o
gwmpas. Mae olion hen gastell Normanaidd de
Clare yma hefyd.

Llosgwyd y cyfan i lawr gan y Cymry yn
1167 ac yn ddiweddarach gan Owain Glyndwr.
Ond y tywod a orfu ac yn yr 16eg ganrif daeth
storom fawr a gorchuddio’r dref.

Mae un chwedl arall yn adrodd mai o dan y
llyn ei hun mae’r dref (fel Cantre’r
Gwaelod).

Diddymwyd siarter y fwrdeistref yn 1883, a
heddiw nid oes yn aros o’r gogoniant a fu, ond
cyfarfodydd y cyngor plwyf, a gynhelir mewn
ystafell uwchben tafarn y Prince of Wales, a
oedd unwaith yn ganolfan gweinyddol y
fwrdeistref.

Tan 1970 cynhaliwyd Ysgol Sul yma.
Tra’n cerdded i gyfeiriad y Sger cafwyd

hanes y garwriaeth rhwng y Ferch o’r Sger,
Elizabeth Williams (1747-76) a’r telynor
tlawd, Thomas Evans.

Cariad ofer ydoedd a gorfodwyd y ferch i
briodi Thomas Kirkhouse, diwydiannwr
cefnog ond anniddorol o Gastell-nedd.

Gyda llaw, mae’r stori’n debyg i hanes y
Ferch o Gefn Ydfa. Flynyddoedd ar ôl iddi
briodi cyfansoddodd Thomas Evans y faled
enwog:

Mab wyf fi sy’n byw dan benyd
Am f ’anwylyd fawr ei bri…

Mae arfordir garw yma hefyd a chafwyd
hanesion am yr arfer o wreca, neu ysbeilio’r
llongau a ddrylliwyd.

Wedi taith hynod o ddiddorol cafwyd pryd o

fwyd blasus yn y Prince of Wales.
Diolch i Ann Rosser ac Alun Pugh o’r Fenter

Iaith am yr holl baratoi.
Bwriedir sefydlu Clwb Cerdded cyn bo hir a

threfnir teithiau rheolaidd yn addas i bob oed.
Bydd y manylion yn ymddangos yn

Negesydd yn ddiweddarach yn y
flwyddyn..

Ty Sger Rhan o ogoniant yr arfordir rhwng Margam a Phorthcawl.

Cwis yn dod yn fwy poblogaidd
CYNHALIWYD cwis Nadolig y
Fenter ar nos Wener, Rhagfyr 28,
yng Nghlwb Rygbi’r Alltwen.

Yn anffodus ni fu’n bosib i Alun
Wyn Bevan bod yn bresennol ond
eleni ’oedd Alun am rannu
dyletswyddau’r cwis feistr gyda
Cennydd Davies.

Ffodus iawn felly roedd Cennydd
yno i gymryd yr awenau.

Daeth dros 100 o bobl i’r cwis
eleni, y mwyaf erioed, a braf oedd
gweld nifer o ddysgwyr a phobl ifanc
yn bresennol.

Cafwyd wyth rownd o gwestiynau
ar ddigwyddiadau neu
bersonoliaethau amlwg yn 2007, y
rhan fwyaf o’r timau yn gwybod yr
atebion ond methu yn llwyr a chofio
ar y noson!

Bu cystadlu brwd ac ambell i ddadl
am yr ateb cywir, ond wedi cwblhau’r
rowndiau i gyd, y tîm ar y brig oedd
Tîm y Tyle.

Alun Pugh, prif swyddog y Fenter,
ddaeth a’r noson i ben drwy ddiolch i
bawb am eu presenoldeb ac i
Cennydd Davies am arwain y noson

mor dda. Cyflwynwyd swm o £20 i
gapten y tîm buddugol Randall
Williams ond fe ofynnwyd i’r Fenter
ddanfon y wobr tuag at gronfa apêl

Cancr y Fron.
Llongyfarchiadau a diolch

unwaith eto i Dîm Y Tyle am eu
haelioni, a diolch yn fawr i bob un o’r

timau a gymerodd rhan, Clwb Rygbi
yr Alltwen am y croeso ac i Cennydd
Davies am roi noson pendronid,
hwylus arall i drigolion yr ardal.

Dewch i goginio
gyda Nia Edmund

PELI CNAU
COCO

Cynhwysion
225g cnau coco mân
100g sigwr eisin
1 tun bach o laeth
cyddwys 200g
(condensed milk)
250g siocled coginio

Dull
1. Cymysgwch y cnau
coco a'r siwgr gyda'r
llaeth.
2. Siopwch i beli bach.
3. Toddwch y siocled
mewn basn dros ben
sosban o dd?r sy'n
mudferwi.
4 Gorchuddiwch y peli
mewn siocled.
5 Gosodwch ar ddarn o
bapur gwrthsaim i setio.

WEDGES
SIOCLED

Cynhwysion
115g margarin
85g suddog melyn
25g powdr coco
50g rhesins
225g bisgedi digestive
wedi'u malu

Dull
1. Twymwch y margarin,
suddog, coco a'r rhesins
mewn sosban nes bod y
margarin wedi toddi.
2. Cymysgwch yn dda.
3. Tynnwch o'r gwres ac
ychwanegwch y bisgedi a
chymysgwch yn dda.
4. Toddwch siocled ai
daenu dros y gymysgedd.
5. Rhynnwch nes yn
galed.
6. Torrwch yn ddarnau.

PAWB YN GWYBOD — ond yn anghofio ar y noson!

Fuoch ar wyliau? Yn
eich breuddwydion!

Sylwadau Ysgafn
Ddoe a Heddiw

gan Elvira Moseley

SGWN i faint ohonoch fu ar
daith yn ystod y gwyliau
diwedd y flwyddyn?

Ceir llawer math o deithio o
le i le. Mae’n bosibl teithio a
gweld gwahanol lefydd, pobl a
phethau mewn breuddwydion.

Hynny yw, byddwch yn
symud o un ystafell i’r llall ac
yn sylweddoli eich bod yr un
pryd, nid ond wedi mynd dryw
un drws a thrwy ddrws arall, a
bod yr ail ystafell mewn gwlad
arall hefyd, a chitha’n dal i
siarad gyda’r un bobl ond mewn
iaith arall. Gofynnodd rhywun
wrtha’i unwaith; “Ym mha’
iaith ’da chi’n breuddwydio?”
Anodd oedd rhoi ateb, gan fy
mod yn cofio gwrando a siarad
sawl iaith yn fy nghwsg.

Mae’n debyg bod hyd yn oed
Aristotle, yn ei ddyddiau, wedi
pendroni ar freuddwydion, ac
mae seicolegydd o hyd yn pori o
gwmpas breuddwydion er
mwyn deall problemau
seicolegol pobl.

Beth bynnag, onid ydy hi’n
braf deffro a chofio breuddwyd
diddorol neu hapus? Mae e,
mewn ffordd, yn rhoi dechrau
da i’ch diwrnod.

Ar y llaw arall, gall
breuddwyd cael effaith i’r
gwrthwyneb, ac oh, dyna falch
byddwch yn teimlo, wrth
sylweddoli mae ... “dim ond
breuddwyd oedd e, diolch
byth”! Mae e’n gallu bod yn
ddihangfa o real rhwydd hefyd.
Yn anffodus, ar ôl deffro, does
dim modd dianc i’r un lle eto.

Rhaid gwynebu’r dydd.
Buoch yn hel calennig bore

cyntaf y flwyddyn? Ers talwm,
rwy’n cofio Dada’n sôn am “hel
clennig” ar fore’r cyntaf o
Ionawr. Roeddwn yn mynd i
ddymuno Blwyddyn Newydd
Dda i hwn a’r llall, a finna’n
cael losin neu ffrwyth
ganddynt.

Dyna’r “clennig” roeddwn
i’n cael — ac yn hynod o hapus.
Yn wir, yr oren gyntaf i mi
fwyta oedd anrheg clennig!
Amser arall oedd hwnnw.

Roedd cael ffrwythau yn
anrheg werthfawr iawn. Cyn y
Dolig, byddai Mam druan, wedi
bod yn brysur yn gwnïo yn
ystod y nos, ar ôl i mi fynd i’r
gwely, rhag i mi weld anrheg
Siôn Corn bore Dolig.

Ie, ffrog, sgyrt, neu got
newydd, fwy na thebyg, byddai
wrth draed fy ngwely bach.

Ond, weithiau, pan oedd angen,
efallai taw pâr o esgidiau
newydd byddai anrheg Sïon
Corn.

Roedd gyda Dada ffrindiau
oedd yn siarad Saesneg.
Americanwyr ac un hen Sais.
Wrth gwrs, roedd Dada’n siarad
Saesneg, achos iddo fod yn un
o’r plant bach yno fu rhaid
iddynt gario’r “WNot” rownd ei
wddwg ar ôl iddo siarad
Cymraeg da un o’i ffrindiau yn
y dosbarth. Doedd Mam ddim
yn gallu gair o’r iaith, felly er
mwyn iddi hi allu ymestyn
dymuniad da ar ddechrau’r
flwyddyn wrthynt, roedd hin
dweud: “Ma’ nghap i ar y
weiar”.

Yr arferiad yn Y Wladfa,
amser maith yn ôl, oedd mynd
am bicnic ar ddiwrnod cyntaf o
Ionawr. Bron pawb o’r pentref,
ar Cymry o’r ffermydd yno
hefyd.

Byddwn weithiau yn mynd
mewn ceffyl a cherbyd, tro arall
yn llwyth o bobl mewn lori
fawr. Dyna beth oedd hwyl.
Rhywun ag offeryn cerddorol a
phawb yn canu caneuon
Cymraeg yn ogystal â rhai
gwerin Ariannin ar y ffordd i
Nant y Falls, Yr Afon Fawr neu
i Futalaufquen.

Roeddwn ni’r plant yn hoffi
mynd i gasglu mefus gwyllt.
Planhigyn bach, diniwed, o dan
draed, yn rhoi ffrwythyn a
ganddo arogl a blas
ar-ben-ei-hun. Ta waeth faint i
ni fwyta, roedd pob amser lle i
fwynhau’r asado ( cig wedi’i

rostio wrth dân agored) amser
cinio.

Pob tro, pan agoraf din o eirin
gwlanog, mae’r arogl yn mynd â
fi i ddyddiau pic-nig Blwyddyn
Newydd. Dyna oedd ein pwdin,
llawer tro.

Un o’r pethau cyntaf bydd
pobl yn gofyn i chi, ar ôl
dymyno’n dda drwy’r flwyddyn
newydd yw “da chi wedi
gwneud adduned Blwyddyn
Newydd?”

Mae llawer o bobl yn gwneud
rhai. Eu cadw yw’r gamp
fawr!

Tra bydd y rhestr ddim yn un
hir iawn, diau fydd modd
cyflawni y rhan fwyaf ohonynt.
Cymryd un dydd ar y tro a
cheisio gorffen gwaith heddiw
yw fy adduned i am y flwyddyn,
os byw ac iach.

Sydd yn fy atgoffa o neges
daeth ar y we, yn sôn am
addunedau, gan gyfeirio at un,
yn sôn am orffen popeth, a
dechrau’r diwrnod â phethau
newydd i’w gwneud.

Meddai “Es i o gwmpas a
gorffen bwyta’r siocled, yr
hufen iâ, y cacennau ac yfed y
gwin port y sieri ...”

Dymuniadau gorau i chi i
gyd. Calon lân sydd yn llawn
daioni. Mae dwy ochr i bob
stori. Os da chi’n teimlo’n dost,
digalon neu yn gofidio, trowch
rownd, a gwelwch rywun eraill
sydd, efallai mewn gwaeth
cyflwr na chi.

Byddai Mam yn dweud,
“Paid â dweud wrth neb yr hyn
na hoffet ei glywed eto”.

Cymanfa Ganu Cantorion Bro Nedd

Tiwtoriaid yn newid iaith
MAE staff Coleg Castell-nedd Port
Talbot wedi bod yn ddigon lwcus i
fanteisio ar Gynllun Sabothol
iaith-Gymraeg Llywodraeth Cynulliad
Cymru.

Datblygwyd y cwrs arloesol hwn i
gynyddu nifer yr ymarferwyr dwyieithog
ledled Cymru.

Cwrs tri mis o hyfforddiant
iaith-Gymraeg yw hwn i athrawon,
darlithwyr a thiwtoriaid sydd eisiau
gweithio trwy gyfrwng y Gymraeg, neu yn
ddwyieithog, ond sydd heb yr hyder a’r
derminoleg arbenigol i wneud hynny.

Roedd seremoni yn Llandrindod i
gyflwyno tystysgrifau i’r bobl oedd wedi
gorffen y cwrs yn llwydiannus — Brian

Jones (tiwtor mathemateg),Eleanor Lewis
(tiwtor Sbaeneg) ac Erfyl Hughes ( tiwtor
adeiladwaith). Cefnogwyd nhw gan Alison
Jones, rheolwraig datblygu dwyieithrwydd
dros y Bartneriaeth Ddwyieithog.

Ers gorffen y cwrs, mae Eleanor yn dysgu
Sbaeneg trwy gyfrwng y Gymraeg i blant
Ysgol Gyfun Ystalyfera.

Rhywbeth hollol newydd i’r ysgol ac i
Eleanor hefyd! Mae’n her iddi hi fel rhywun
sy wedi dysgu Cymraeg, ac o fudd i’r ysgol
am ei fod yn golygu bod ’na opsiwn
ychwanegol ar gael ar gyfer y plant.

Mae Erfyl yn paratoi adnoddau
dwyieithog ar gyfer cyrsiau adeiladwaith.

Mae e’n manteisio ar y cyfle i ddysgu
trwy gyfrwng y Gymraeg pan fydd plant

Ystalyfera yn dod i’r coleg am gyrsiau
undydd.

Mae Brian yn barod i ddysgu unrhyw
blant sy’n dod o Ystalyfera i’r coleg trwy
gyfrwng y Gymraeg pan fyddant yn
ail-sefyll eu harholiadau mathemateg.

Cytunodd Eleanor, Erfyl a Brian fod y
cwrs yn llawer o hwyl a bod safon eu
Cymraeg wedi gwella llawer.

Maent yn frwdfrydig iawn i’w defnyddio
yn yr ystafell ddosbarth.

Mae’n golygu gall y coleg ehangu’r
gwasanaethau sydd ar gael trwy gyfrwng y
Gymraeg dros y Bartneriaeth.

Bydd mwy o staff Coleg Castell-nedd yn
manteisio ar y cyfle arbennig hwn yn
2008.

Tutors meet the Welsh challenge
NEATH Port Talbot College staff have been
lucky enough to take advantage of the
Welsh Assembly Government's Sabbatical
Welsh-language scheme.

This ground-breaking scheme has been
developed to boost the numbers of bilingual
practitioners across Wales.

It is a three month course of Welsh
language training for teachers, lecturers
and tutors who want to work through the
medium of Welsh, or bilingually, but who
need the confidence and specialist
terminology to do so.

There was a ceremony in Llandrindod to
present certificates to those who had
successfully completed the course — Brian
Jones (mathematics tutor), Eleanor Lewis (
Spanish tutor) and Erfyl Hughes
(construction tutor).

They were supported by Alison Jones,
bilingual development manager for the
Neath Port Talbot Bilingual Partnership.

Since completing the course, Eleanor is
teaching Spanish through the medium of
Welsh to students at Ysgol Gyfun
Ystalyfera.This is something completely

new for the school and for Eleanor herself!
Erfyl is preparing bilingual resources for

construction courses at the college. He is
taking advantage of the opportunity to
teach through the medium of Welsh when
Ystalyfera students attend the college on
day courses.

Brian is ready to teach any students who
come to the college from Ystalyfera through
the medium of Welsh if they come to do
maths re-sits.

More staff from will take advantage of
this special opportunity during 2008.

Arweinydd

Eric Jones Yr Hendy

Capel Salem, Blaendulais Nos Fawrth, Mawrth 4
am 7 o’r gloch

Rhaglen £1.50 ar gael wrth y drws

Croeso i adroddiad
ar y wasg Gymreig
MAE Rhodri Glyn Thomas, y
Gweinidog dros Treftadaeth, wedi
croesawu adolygiad Dr Toni Bianchi
o’r wasg brintiedig cyfrwng
Gymraeg.

Gofynnodd Rhodri Glyn Thomas i
Fwrdd yr Iaith Gymraeg gynnal
arolwg o’r wasg brintiedig Cymraeg
yn yr haf.

Pwrpas yr arolwg yw rhoi darlun
clir a chynhwysfawr o sefyllfa’r
wasg brintiedig cyfrwng Cymraeg
yng Nghymru heddiw, ac edrych ar
sut y gall Llywodraeth y Cynulliad
weithredu argymhellion Cymru’n
Un mewn ffordd gynaliadwy.

Mae Cymru’n Un yn ymrwymo i

gryfhau’r gefnogaeth i bapurau a
chylchgronau Cymraeg, gan
gynnwys papur dyddiol Cymraeg.

Dywedodd Rhodri Glyn Thomas:
“Mae’r adolygiad yn cynnig nifer o
argymhellion a syniadau am
gryfhau’r sector a fydd, rwy’n
gobeithio, yn esgor ar drafodaeth
ymhlith y sector, cyhoeddwyr a
siaradwyr Cymraeg.

“Byddaf i’n astudio’r adolygiad
yma'n ofalus cyn penderfynu ar y
camau nesaf a gwneud datganiad yn
y Cynulliad.”

Mae copiau o’r adroddiad ar gael o
dan ‘Cyhoeddiadau’ ar
w w w. b w r d d - y r- i a i t h . o rg . u k .

Nofel y
mis

Gwer thwr
gorau

Cyfres y Cewri: 32.
Hyd yn Hyn
Gillian Elisa

(Gwasg Gwynedd) £7.99

HUNANGOFIANT merch
hynod o amryddawn a
phoblogaidd. O'i
magwraeth yn Llanbedr
Pont Steffan i'w gyrfa fel
Sabrina yng nghyfres Pobol
y Cwm; fel cantores; fel
'Mrs OTT'; fel stand-up, ac
yn y blaen, cawn yma
ddilyn ei gyrfa yn ogystal
â'i bywyd personol.

Lili dan yr Eira
Meinir Pierce Jones

(Gwasg Gomer) £8.99

NOFEL am hen gartref
sy'n llawn cyfrinachau.
Stori afaelgar wedi'i lleoli
yn Sir Fôn, yn ymwneud â
phroblemau cymdeithasol
a'r gymuned amaethyddol.

Ar daith gyda Geraint — y dyn a’i gîtar
MAE Geraint Griffiths yn hoff o
deithio.

Dyw hyn ddim yn newyddion i neb
sydd wedi dilyn gyrfa Geraint ar hyd y
blynyddoedd wrth gwrs, ond mae’n
thema amlwg sy’n rhedeg trwy’r
caneuon ar ei CD newydd Havana.

Mae’r gân agoriadol, ‘Havana’ ei
hun, yn gosod y cywair yn syth — er nad
yw Geraint ei hun wedi bod yno, fe
fuodd ei dad yn ystod yr Ail Ryfel Byd,
digon i sbarduno dychymyg y
c a n w r- g y f a n s o d d w r.

Mae’n gân agoriadol gref, gydag
adlais cerddorol o’i waith e yn yr 80au
gyda’i fand roc, wedi cyfnod diweddar o
recordio caneuon mwy acwstig.

Teithio yw testun ‘O ma nawr’ hefyd,
sy’n mynd â ni o Aberaeron, lle
treuliodd Geraint sawl cyfnod o wyliau
pan yn grwt, i Venezuela.

I Nassau nesa yn ‘Meddwl am Hedy
Lamarr’, eto’n seiliedig ar brofiadau’i
dad yn ystod y rhyfel, cân sy’n
datblygu’n gerddorol i benllanw
gorfoleddus.

Mae dyn yn sylwi erbyn hyn ar ail
thema’r CD, sef teulu. Eto, dim syndod
— os ewch chi i safle Geraint ar y wê,
www.geraintgriffiths.com, mae modd
cysylltu â’i wefan arall sy’n olrhain ei
achau o’i fagwraeth ym Mhontrhydyfen
i Gaerfyrddin, Llanelli, Llanddewibrefi
... a’r Garnant.

Dyma leoliad ‘Siop Star’, hanes
llofruddiaeth Tomos Thomas. Roedd
Tomos, nai i hen dad-cu Geraint, yn
cadw’r Star Stores pan gafodd e’i ladd
gan leidr ym 1921.

Hwyrach taw dyma’r gân mwyaf
arbrofol yn gerddorol ar y CD, gyda
chyfeiliant llawn tensiwn sy’n gweddu

i’r pwnc.
Mae’r tensiwn yn cael ei ollwng gan y

gân nesa, ‘Jiwbili’, un o ganeuon Cân i
Gymru 2007 a chân nodweddiadol o
arddull roc Geraint.

Gitarau acwstig sy’n cychwyn ‘Ar y
mynydd’, cân llai amlwg o ran ei hystyr
ond gyda’r syniad pendant o symud
’mlaen a chwilio am rywbeth newydd.
Teithio eto.

Mae’r CD’n cael ei chyflwyno i BTG
a RMG, sef Bryn a Ray, rhieni Geraint.
Gyda dwy gân a chysylltiad â’i dad,
mae’n deg dyfalu taw cân i’w fam yw
‘Cana i mi nawr’, cân syml a
t h e i m l a d w y.

William Jones, hen dad-cu Geraint
yw testun ‘Gof Cwrt’, benderfynodd
beidio â dilyn traddodiad y teulu o fod
yn of yng Nghwrtycadno ac a aeth i
weithio ar y rheilffordd.

Mae ‘Nol atat ti’ yn llai amlwg o ran
ei stori, ond dyn sydd yma sydd wedi
profi bywyd a sydd nawr yn fodlon ei
fyd. Cân o aeddfedrwydd gan artist
aeddfed.

Taith i’r Eidal yw ysbrydoliaeth
‘Lawr i Rufain’, ac mae’r CD’n cloi
gyda chân annisgwyl ond hynod
gyfarwydd — a hynny ar ei newydd
wedd, ‘Hen Wlad’ (fy Nhadau). Tipyn o
fenter, ond mae Geraint wedi
ail-ddiffinio’r gân.

Ac o gofio’r themâu sy’n britho
gwaith Geraint, a Havana’n arbennig, pa
ryfedd ei fod e wedi dewis cân a
phwyslais ar y geiriau ‘gwlad’, ‘tadau’
ac ‘annwyl’?

Mae’r llais gystal ag erioed a mae
Havana’n waith o safon. Beth mwy ych
chi’n moyn?

Geraint Davies

Mega-panto yn wir . . .

Gwnewch rywbeth wirioneddol gwych

OS mai ymateb cynulleidfa yw’r ffon
i fesur gwerth cyflwyniad theatrig,
mae panto diweddaraf Cwmni Mega
ymhlith yr Oscars!

O esgyniad y cyrtan cyntaf hyd ei
ddisgyniad yr oedd ymateb llond theatr o
blant ym Mhontardawe y tu draw o
frwdfrydig.

Yn ôl cyfarwyddwr y sioe, Erfyl
Ogwen Parry sydd hefyd yn actio un o’r
prif gymeriadau, dyna fu’r ymateb ym
mhobman hyd yn hyn a hynny’n hwb iddo
ef a’r actorion eraill mewn taith hir sy’n
parhau tan fis Chwefror.

Dyma bedwerydd panto Cwmni Mega
ac fel y lleill mae hwn hefyd yn rhoi gwisg
newydd i hen chwedl Gymreig — chwedl
Macsen Wledig y tro hwn.

Mae hynny, meddai Erfyl Ogwen Parry,
yn rhan o athroniaeth y cwmni, i droi oddi
wrth ddeunydd y pantomeimiau
traddodiadol Seisnig fel Cinderella a
chyflwyno sioeau gyda blas gwir
Gymreig iddynt — trwy dynnu
ar straeon o’r Mabinogion, er enghraifft.

Godrwyd chwedl Pwyll a hanes hela’r
Twrch Trwyth yn y gorffennol, er
e n g h r a i ff t .

“Mae’n gweithio’n well yn y Gymraeg
i’r plant, i’r athrawon ac i ninnau,”
meddai gan ychwanegu ei bod yn bwysig
atgoffa plant fod gennym ni ein hen
straeon a’n hen chwedlau ein hunain.

Huw Garmon yw awdur Macsen ond y
mae o hefyd yn syniad y bu cydweithio
arno rhwng aelodau’r cwmni.

Ond yn ogystal â stori mae pwyslais
hefyd ar yr hyn a alwodd Erfyl Ogwen
Parry yn “ddawns, cân a giamocs” i gadw
diddordeb y plant ac yr oedd hwnnw yn
amlwg yn resipi at ddant cynulleidfa
Pontardawe.

“Yr yda ni’n awyddus i’r plant ymuno
yn yr hwyl ac yn y caneuon ac maen nhw
wrth eu boddau yn gwneud hynny,”
meddai.

Mae’r cyrten yn codi i seiniau y fersiwn

ddawns o anthem boblogaidd Dafydd
Iwan, Yma o Hyd, sydd hefyd yn
cychwyn gyda hanes Macsen.

Ac yr oedd yr ymateb yn rhyfeddol o
ran curo traed, chwifio dwylo, ysgwyd a
gweiddi.

Mae’r stori yn cychwyn yn Nghaer
Saint, cartref y Dywysoges Helen, yn y
chwedl wreiddiol, ond Elen (Catrin
Evans) yn y pantomeim.

Mae gelynion y Cymry ym mhobman
— y Coraniaid amlfreichiog dieflig, y
Ffichti slei sy’n cael eu harwain gan
wrach ddieflig (Carys Eleri) a’r
Sacsoniaid barus!

Draw yn Rhufain, fodd bynnag, heb
ddim i’w wneud mae’r ymerawdwr eofn
Magnus Maximus — Macsen Wledig
(Arwel Wyn Roberts) a’i was mewn siwt
sgowts, Pleb y Pengampiwr (Erfyl Ogwen
Parry) — nid pengampwr sylwer ond

pengampiwr fel sy’n gweddu i sgowt.
Ac mae o’n “camp” hefyd yn y

f a rg e n .
Ac wedi i Elen ymddangos i Macsen

mewn breuddwyd mae ef a Pleb yn cyrchu
am Gymru lle maen nhw’n uno gydag
Elen a’i morwyn Menai Straight (Bethan
Mair) i drechu’r gelynion ac i adfer Caer
saint sydd bellach trwy hud a dichell yn
Caer Ffichti.

Er bod y stori yn gwbl Gymreig mae
nifer o elfennau y pantomeim
traddodiadol yn y cynhyrchiad hefyd —
yn arbennig yr ymwneud â’r gynulleidfa
a’r cymell i weiddi a bwww-io ac i hisian
ar y wrach; hefyd i rybuddio pan fo
rhywun yn llechu y tu ôl.

Mae cyfle hefyd i’r gynulleidfa ymuno
yn y canu.

Ond y mae ambell i elfen y byddai
rhywun wedi hoffi gweld mwy ohoni —

fel y jôcs cloff a’r geiriau mwys sydd mor
nodweddiadol o bantomeimiau.

Mae tuedd hefyd i’r ddeialog fod
fymryn yn ddiddychymyg a di-sbarc.

Ond agwedd sydd yn dra rhagorol yw’r
gerddoriaeth gydag adleisiau o sawl darn
cerddorol adnabyddus yn cael eu
defnyddio i bwrpas.

Ac ar bob achlysur yr oedd ymateb y
gynulleidfa yn rhyfeddol.

Yr elfennau comic yn y cynhyrchiad
ydi Pleb a Menai gydag Erfyl Ogwen
Parry yn atgoffa rhywun ar adegau o
Wynford Elis Owen a’r diweddar Gary
Williams a wnaeth ddefnydd mor
effeithiol o wisg Boi Sgowt yn ei ddydd.

Enillodd galon y gynulleidfa ar ei
ymddangosiad cyntaf gan brofi na allwch
fethu gyda chynulleidfa Gymraeg cyn
belled eich bod yn gallu crafu eich pen ôl
yn go ddeheuig!

ADDUNED Flwyddyn Newydd …
gwnewch rhywbeth gwych yn 2008!

Ymunwch gyda Tros Gynnal am antur
y byddwch yn ei gofio am byth.

Mae digwyddiadau her codi arian yr
elusen yn cael eu cynnal mewn lleoliadau
prydferth yn Eryri felly does dim angen
hedfan er mwyn lleihau yr effaith ar yr
amgylchedd.

Mae pob ceiniog a godi’r yn cefnogi
plant diamddiffyn, trwy roi llais iddynt
a’u helpu ddarganfod ffordd bositif
ymlaen yn eu bywydau.

Mae tridigwyddiad cyffroes wedi eu
cynllunio ar gyfer 2008.

Mae Tri Mynydd Mawr yn her. Tros
gyfnod o dau ddiwrnod, bydd timau o dri
i bump yn dringo tri o gribau gwylltaf

Cymru.
Yn cychwyn am 3am ar Fai 31, bydd y

timau yn dringo Cadair Idris, 893m, yn y
tywyllwch, yn cyrraedd y copa mewn
pryd i gwrdd a gwawr godidog.

Er gwaethaf y cychwyn cynnar,
peidiwch a chysgu, yn ôl y chwedl bydd
unrhyw un sy’n cysgu ar lethrau Cadair
Idris yn deffro unnai yn fardd neu yn
wallgof!

Yn y pnawn mae’n amser i daclo
llethrau serth, 1219m i goncro y
Matterhorn Cymreig, Cnicht 690m. Yna
bydd cerbydau yn tywys pawb yn ol i’r
ganolfan am bryd o fwyd a saib
haeddianol.

Dydd Sul yw pryd bydd y poen yn
brathu, ond bydd cyrraedd copa Rhinog

Fawr, 720m yn rhoi gymaint o deimlad o
lwyddiant y bydd pawb yn teimlo ei fod
wedi bod yn werth yr ymdrech.

Mae Tros Gynnal yn trefnu y llety, y
bwyd a chymorth arbennigol i gadw pawb
yn ddiogel ar y mynydd. Er mwyn
gwneud yr achlysur yn un arbennig,
byddwn yn cyfyngu y niferoedd i 20 tim.
Roedd dim lle ar ôl llynedd felly crewch
eich tim a chofrestrwch mor fuan â
phosib.

Rhuthro’r Rhinogs ar Orffennaf 19 yn
her i’r caletaf, wedi ei gynllunio ar gyfer
cerddwyr bryniau profiadol. Bydd yn
cynnwys sawl un o saith Copa y
Rhinogydd dros gyfnod o 24 awr.

Bydd yn wir brawf ar ddycnwch gan
fod pump o’r copaon yn cael eu hadnabod

fel Marilyns, bryniau gyda’g ymylon
serth ar bob ochr o 150m o leiaf!

Ar benwythnos Medi 19, bydd
Goroesi’r Nos yn ddigwyddiad arall ar
gyfer timau yng Nghanolfan Awyr
Agored Arthog, mewn lleoliad gwych a
golygfeydd o’r mor a’r mynydd.

Nid yn unig y bydd rhaid i bawb ddysgu
sgiliau hanfodol fel cynnau tan heb fatsys
neu adeiladu cysgod o ddeunydd naturiol,
bydd rhaid eu defnyddio hefyd!

Abseilio, adeiladu raft i groesi’r llyn
fydd ond ychydig o uchelbwyntiau y
penwythnos bythgofiadwy hwn.

Mae Tros Gynnal yn gofyn i bawb sy’n
cymryd rhan i godi lleiafswm o £250
mewn arian nawdd.

Ewch i www.trosgynnal.org.uk

YMATEB GWYCH Rhai o gast Macsen.

Gyda chymor th
ariannol gan

Duon yn derbyn yr her

A sut fyddech chi wedi’i wneud?

MI fydd her wahanol i
Gastell-nedd ar ddechrau’r
flwyddyn newydd.

Mae gêm gyfeillgar wedi ei
gadarnhau yn erbyn tim Bucharest
ar ddydd Mawrth, Ionawr 29.

Cafodd y gêm ei drefnu yn dilyn
taith y Crysau Duon i ddwyrain
Ewrop ym mis Awst 2007 i
chwarae gêm gyfeillgar yn erbyn
Rwmania.

Bydd y gêm yn estyniad o
ymweliad Bucharest â Phrydain i
chwarae tim Mike Ruddock,
Caerwrangon (Worcester) yng
Ngwpan Her Ewrop. Byddent
wedyn yn teithio i’r Gnoll i herio’r
Crysau Duon.

Bucharest yw’r unig dîm sydd
wedi eu cofrestri gan Ffederasiwn
Rygbi Rwmania yn y Cwpan Her,
ac y maent am aros yn Ne Cymru i
fanteisio ar y cyfleusterau ymarfer
sydd ar gael i bencampwyr
Cymru.

Eleni yw tymor mwyaf
llewyrchus Bucharest ers iddynt
gychwyn cystadlu yn y Cwpan Her

yn nhymor 2005/2006, gyda
buddugoliaeth yn erbyn
Mountauban a gêm gyfartal yn
erbyn GRAN Parma.

Y gêm yn erbyn Caerwrangon
fydd y prawf mwya gyda’r tim o
Loegr heb fod wedi colli yn y
grwp hyd yn hyn.

Hwn yw’r gêm fwyaf ar y
Gnoll i Gastell Nedd ers iddynt
droi yn dîm rhan amser, ac mae
cefnogwyr yn cael eu hannog i
brynnu tocynnau o flaen llaw o
wefan y clwb neu’r siop.

“Rydym ni yn falch iawn i
groesawi Bucharest, tîm
profiadol ewropeaidd i’r Gnoll
ar ddiwedd mis Ionawr,” meddai
cadeirydd rygbi Castell-nedd,
Geraint Hawkes.

“Mae’n argoeli’n gêm dda ac
mae’r chwaraewyr yn edrych
ymlaen at y gêm.

“Yn ystod yr ymweliad sy’n
para 10 diwrnod, mi fydd
Bucharest hefyd yn elwa trwy
defnyddio ein cyfleusterau, sydd
yn mynd i fod o fudd i bawb sy’n

ymwneud a’r ymweliad.
“Rwy’n annog y gymuned leol i

ddod a chefnogi Castell-nedd yn yr
ornest rhyngwladol yma.”

Dywedodd Mr Clive Williams, y
conswl anrhydeddus i Rwmania

yng Nghymru: “Mae hwn yn
achlysur arbennig sydd, yn fy marn
i, yn mynd i gael ei ddathlu yng
Nghymru ac yn Rwmania.

“Gobeithiaf mai hwn fydd y
cyntaf o nifer o gysylltiadau, mewn

chwaraeon ac yn gymdeithasol,
sy’n datblygu rhwng Cymru a
Rwmania. Dymunaf pob lwc i’r
ddau dim, ac yn gobeithio bod
cystadleuaeth ar y cae yn troi’n
cyfeillgarwch oddi ar y cae.”

Carfan
Cymru

Carfan Cymru ar gyfer
Pencampwriaeth y Chwe

Gwlad:

Cefnwyr
Lee Byrne (Y Gweilch),
Jamie Roberts (Y Gleision),
Tom James (Y Gleision),
Mark Jones (Y Sgarlets),
Shane Williams (Y Gweilch),
Tom Shanklin (Y Gleision),
Sonny Parker (Y Gweilch),
Gavin Henson (Y Gweilch),
James Hook (Y Gweilch),
Stephen Jones (Y Sgarlets),
Dwayne Peel (Y Sgarlets),
Mike Phillips (Y Gweilch),
Gareth Cooper (Caerloyw),

Blaenwyr
Gethin Jenkins (Y Gleision),
Adam Jones (Y Gweilch),
Duncan Jones (Y Gweilch),
Rhys Thomas (Y Dreigiau),
Huw Bennett (Y Gweilch),
Matthew Rees (Y Sgarlets),
Ian Evans (Y Gweilch),
Ian Gough (Y Gweilch),
Alun Wyn Jones (Y
Gweilch),
Jonathan Thomas (Y
Gweilch),
Martyn Williams (Y
Gleision),
Robin Sowden-Taylor (Y
Gleision),
Gareth Delve (Caerloyw),
Alix Popham (Y Sgarlets),
Ryan Jones (Y Gweilch,
capten).

A’r gemau ...
Dyma rhestr i'ch atgoffa o
enwau'r timoedd yn y Chwe
Gwlad yn Gymraeg yn
ogystal â phryd a ble y
maent yn chwarae Cymru:
LLOEGR: England, 02/02/08
- Twickenham (16:30)
YR ALBAN: Scotland
09/02/08 - Stadiwm y
Mileniwm (14:00)
YR EIDAL: Italy 23/02/08 -
Stadiwm y Mileniwm (15:00)
YR IWERDDON: Ireland
08/03/08 - Croke Park
(13:15)
FFRAINC: France 15/03/08 -
Stadiwm y Mileniwm (17:00)

HEDFAN YN UCHEL Perchennog y Crysau Duon Cymreig yn cael clod wrth i Castell-nedd barhau
gyda’u llwyddiant ar y cae. Nawr maen nhw’n gwynebu tîm o Rwmania mewn gêm arbenning.

Castell-nedd yn
gwynebu tîm o
Bucharest

Yn agos — ond bois Cwmllynfell
yn ail-adrodd eu camp yn y cwis
CYNHALIWYD cwis
chwaraeon blynyddol y
Fenter Iaith ar y cyd gyda
Menter Iaith Bro Dinefwr
nos Wener, Ionawr 10fed
yng Nghlwb Rygbi
Brynaman.

Roedd y cwis yn
llwyddiant ysgubol unwaith
eto gyda dros 10 tîm yn
cystadlu.

Cwis feistres am y
noswaith oedd Eleri Sion, a
hoffai’r Fenter Iaith ddiolch
yn fawr iddi am wneud yr
ymdrech i ddod yr holl
ffordd lawr o Gaerdydd, ac
am gynnal noswaith mor
d d i f y r.

Gwelwyd trawstoriad
hyfryd o wahanol dimoedd
yn cystadlu eleni — o dîm o
fechgyn ifanc yn cynrychioli
tîm criced Llanymddyfri a
thîm o ferched yn unig i
dimoedd gydag enwogion y
byd teledu Cymraeg.

Roedd yr actor enwog
Dafydd Hywel yna fel rhan o
dîm Rhydaman, a chyn
cystadlu roedd Paul Gregory
o’r Brodyr Gregory wedi
agor y noswaith drwy
ysgrifennu a chyflwyno
englyn i’r cwis feistres Eleri
Sion.

Roedd e’n gwis anodd y
flwyddyn yma, gyda’r tîm ar
y blaen yn newid yn gyson
yn ystod y rowndiau
gwahanol, ond yn fuddugol
eleni gyda dim ond pwynt yn
ei gwahanu o’r ail dîm oedd
tîm Clwb Rygbi
Cwmllynfell.
Llongyfarchiadau mawr i
Gwmllynfell unwaith eto,
dyma’r seithfed flwyddyn yn
olynnol iddyn nhw ennill y
cwis.

Hoffai’r Fenter Iaith
ddiolch i bawb wnaeth
cystadlu a chefnogi’r
noswaith.

Y TIM BUDDUGOL —
E TO aelodau tim Clwb
Rygbi Cwmllynfell gydag
Eleri Sion — o’r chwith,
Huw Evans, Eirian
Richards, Kevin Thomas
a Wyn Griffiths.

ATEBION Y CWIS
C H WA R A E O N

CWESTIYNAU’R CWIS

Pa Gamp?

1. Gyda pha gamp mae ‘jerk’ yn
cael ei gysylltu?
2. Gyda beth mae ‘Mick the
Miller’ yn cael ei gysylltu?
3. Ym mha chwareon y bydde
chi’n gweld ‘Danish Swipe’?
4. Ym mha chwaraeon y
gwnewch chi ddarganfod y
‘Poole Pirates’?
5. Mae ‘Bonk bag’ yn cael ei
ddefnyddio ym mha chwaraeon?
6. Pwy chwareon sy’n cynnwys

‘grip’ o’r enw ‘the penholder
grip’?
7. Pwy chwaraeon a wnaeth
Rachel Heyhoe Flint yn enwog?
8. Ar ddechrau 2002 pwy
chwareon oedd yn cynnwys y
seren Xuanze Xia (Wan-Chu
Zee-Ah)?
9. Mae Sarah Fitzgerald a
Leilani Joyce yn enwau
adnabyddus ym mha
chwaraeon?
10. Pa chwaraeon gwnaeth
Khlaid Khannouchi dorri record
byd newydd yn Chicago yn
Hydref 1999?

Cyffredinol

1. Pwy oedd y tim cyntaf i
chwarae gem rygbi’r undeb yn
erbyn Cymru yn Stadiwm y
Mileniwm?
2. Beth yw’r gamp cyntaf mewn
pentathlon modern?
3. Ym mha flwyddyn ennillodd
Sheffield y Challenge Cup
(Rygbi’r Gynghrair)?
4. Ar fwrdd darts pa rhif sydd yn
cwympo rhwng rhifau 9 ac 11?
5. Pa dim peldroed sydd yn cael
eu hadnabod fel y ’Spireites’?
6. Pa anifail sydd yn ymddangos

ar fathodyn crys rygbi
’Bourgoin’?
7. Gyda pwy chwaraeon y
byddech chi’n cysylltu’r
’Clippers’?
8. Pwy oedd y tim pel droed
cyntaf i ennill Cwpan y Byd
mewn twrnament y tu allan i’w
cyfandir?
9. Sawl person sydd yn cystadlu
yn rownd derfynol ras dynion y
10,000 medr?
10. Sawl hwp sydd yn cael ei
ddefnyddio mewn gem o
croquet?

Atebion
Pa gamp?—1. Codi
pwysau
2. Rasus cwn
3. Badminton
4. Speedway
5. Seiclo
6. Tenis bwrdd
7. Criced
8. Badminton
9. Sboncen
10. Marathon
Cyffredinol —1. De
A ff r i c a
2. Fencing
3. 1998
4. 14
5. Chesterfield
6. Dolffin
7. Pel Fasged
8. Brazil
9. 20
10. 6

Gweler yr atebion i’r dde.


